
OFISYÈL SEKIRITE PIBLIK TOUPATOU NAN ETA REJWENN KANPAY ENOUGH 

IS ENOUGH GOUVÈNÈ CUOMO A 

 
Gouvènè Andrew M. Cuomo jodia te anonse ke Asosyasyon Benevòl Lapolis Eta New 
York Troopers, Inc., Asosyasyon Chèf Lapolis Eta New York, sa ki reprezante tout 400 
depatman lapolis nan eta, ak 28 cherif endividyèl ki soti toupatou nan eta te rejwenn 
kanpay Enough is Enough an sipò avèk pwopozisyon Gouvènè a pou konbat agresyon 
seksyèl sou kanpis kolèj ak inivèsite yo. Anpil nan ofisyèl lapolis sa yo te reponn a rapò 
vyolans seksyèl e, daprè pwopozisyon Gouvènè a yo pami otorite yo kote etidyan yo ka 
ale pou rapòte ensidan agresyon seksyèl sou kanpis yo. Pwopozisyon Gouvènè a ta 
kodifye pwotokòl prevansyon ak repons agresyon seksyèl inifòm pou tout kolèj ak 
inivèsite yo nan New York. Adopsyon pwopozisyon sa a pral fè New York vin yon lidè 
nan konbat vyolans seksyèl sou kanpis yo e li pral pi byen pwoteje 1.2 milyon etidyan 
kolèj yo nan Eta. 
 
“Ajou otorite sekirite piblik sa yo nan efò nou pou fè New York yon lidè nan batay kont 
vyolans seksyèl sou kanpis yo pral ede nou asire ke enstitisyon edikasyon siperyè nou 
yo ansekirite pou ansèyman,” Gouvènè Cuomo te deklare. “Kòm gwo kowalisyon 
soutyen pou sipòte Enough is Enough ap kontinye grandi, nap voye yon mesaj ke nou 
pa pral tolere krim sa yo e kounye a se moman pou fè règleman sa yo pase an lwa.” 
 
“Twoup PBA sipòte chanjman ki pwopoze yo, sa ki andisi konsiderableman lwa Eta 
New York sou agresyon seksyèl nan kanpis kolèj yo toupatou nan eta,” Prezidan Twoup 
PBA Thomas Mungeer te deklare. “Lejislasyon sa reponn a preyokipasyon akablan ke 
paran yo genyen lè yap voye pitit yo nan kolèj. Sa yo se kèk nan ka ki pi difisil pou 
manm nou yo envestige, e pwopozisyon sa ta fè yon gwo diferans sou kanpis New York 
yo.” 
 
“Asosyasyon Chèf Polis Eta New York rejwenn kanpay Enough is Enough Gouvènè 
Cuomo pou konbat vyolans seksyèl sou kanpis kolèj ak inivèsite yo,” Prezidan 
Asosyasyon Chèf Polis NYS Margaret Ryan te deklare. “Manm NYSACOP yo angaje 
pou envestige tout krim yo, espesyalman nan ka agresyon seksyèl yo, ki souvan manke 
rapòte. Antanke ofisyèl lapolis, nou akeyi opòtinite pou ede soulaje pwoblèm sa a nan 
sosyete nou an kòm nap travay etwatman avèk SUNY ansanm avèk lòt chèf kolèj yo.” 

“Antanke ofisyèl lapolis, nou se souvan antite viktim yo kontakte pou èd. Li esansyèl ke 
etidyan yo ki sou kanpis toupatou nan eta konnen ke yo pataje dwa sa e yo gen pouvwa 
pou chwazi kijan ak ki kote pou yo rapòte ensidan agresyon seksyèl, enkli chak nivo 
nan lapolis eta,” Prezidan Asosyasyon Cherif Eta New York ak Cherif Konte Niagara 
James Voutour te deklare. “Nou fyè pou n rejwenn kanpay Enough is Enough Gouvènè 
a pou konbat agresyon seksyèl sou kanpis kolèj yo kòm nap kontinye efò nou pou fè 
etidyan yo ansanm avèk tout Nouyòkè yo pi ansekirite, kèlkeswa kote yo ye.” 
 
 
28 cherif ki annaprè yo te rantre nan kanpay Enough is Enough la: 

• Cherif Konte Albany Craig Apple 

• Cherif Konte Allegany Rick Whitney 

• Sheriff Konte Broome David Harder 

• Cherif Konte Chautauqua Joseph Gerace 

• Cherif Vil New York Joseph Fucito 

• Cherif Konte Cortland Lee Price  

• Cherif Konte Cortland Herbert Barnhart  

• Cherif Konte Delaware Thomas Mills 

• Cherif f Konte Franklin Kevin Mulverhill 

• Cherif f Konte Fulton Thomas Lorey 

• Cherif Konte Genesee Gary Maha 

• Cherif Konte Herkimer Christopher Farber 

• Cherif Konte Jefferson Colleen O’Neill 

• Cherif Konte Madison Allen Riley 

• Cherif Konte Nassau Michael Sposato 

• Cherif Konte Niagara James Voutour 

• Cherif Konte Oneida Robert Maciol 

• Cherif Konte Ontario Philip Povero 

• Cherif Konte Orange Carl DuBois 

• Cherif Konte Saratoga Michael Zurlo 

• Cherif Konte Schuyler William E. Yessman, Jr. 

• Cherif Konte Suffolk Vincent DeMarco 

• Cherif Konte Tompkins Kenneth Lansing 

• Cherif Konte Ulster Paul Van Blarcum 

• Cherif Konte Warren Nathan York 

• Cherif Konte Wayne Barry Virts 

• Cherif Konte Wyoming Gregory Rudolph 

• Cherif Konte Yates Ron Spike 
 
Sipò ofisyèl sekirite piblik sa yo te vin apre sipò: 

• Plis pase 50 òganizasyon lokal ak nan tout eta; 

• Defansè Etidyan nan senk kolèj prive; 

• 18 manm nanDelegasyon Kongrè New York; 

• Plis pase 100 ofisyèl eli ki soti toupatou nan Eta; 

• Plis pase 40 majistra nan vil yo; 

• 17 nan 18 egzekitif konte; 

• Whoopi Goldberg. 
 
Kanpay “Enough is Enough” la gen ladan yon nouvo liy telefòn dirèk lapolis – 1-844-
845-7269 – ki konsakre pou rapòte agresyon seksyèl nan kanpis kolèj ak inivèsite yo. 
Manm yo ki resevwa fòmasyon espesyal pral sou apèl 24èdtan pa jou pou reponn a 
apèl agresyon seksyèl toupatou nan Eta. Kanpay la gen ladan tou yon videyo ki 
prezante etidyan, defansè ak otorite ki eli yo kap sipòte politik Gouvènè a pou adrese 
agresyon seksyèl sou kanpis kolèj yo. Ou ka wè videyo a la. 
 
Pou pwomote kanpay la ak enpòtans pou pase pwopozisyon Gouvènè a, Gouvènè 
Adjwen Kathy Hochul te anbake nan yon toune nan tout eta pou pote “Enough is 
Enough” nan kanpis kolèj yo toupatou nan eta. Gouvènè Adjwen an ap rankontre avèk 
manm yo nan pati etidyan, pwofesè ak administrasyon an ansanm avèk founisè sèvis 
yo ak defansè viktim vyòl ak agresyon seksyèl yo. 
 
Pwopozisyon prevansyon agresyon seksyèl sou kanpis Gouvènè a gen ladan konpozan 
ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 

• Yon politik amnisti nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 

• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo 
konnen ke yo ka pote rapò bay lapolis andeyò kanpis la, sa ki gen ladan lapolis 
Eta; 

• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan. 

Manm yo nan piblik la ki ta vle bay sipò yo a pwopozisyon Gouvènè Cuomo kapab fè sa 
nan www.ny.gov/EnoughisEnough. Yo ka antre nan konvèsasyon an sou entènèt lè yo 
itilize #EnoughisEnough. 
 
Cherif Konte Albany Craig Apple te deklare, “Mwen aplodi Gouvènè Cuomo paske li te 
lite anpil pou rann kanpis kolèj yo ansekirite pou etidyan yo. An nou fè Eta New York 
yon egzanp aswiv nan pwoteje etidyan nou yo lè nou wè lejislasyon sa a pase ane sa 
a.” 
 
Cherif Konte Jefferson Colleen O’Neill te deklare, “Pwopozisyon Règleman Enough is 
Enough Gouvènè Cuomo a se yon egzanp pozitif, pwoteksyon pwo-aktif nan tout kolèj 
kominotè nou yo nan Eta New York e mwen sipòte Gouvènè a nan efò li yo. Règleman 
sa a bay viktim yo konfyans pou yo rapòte yon ensidan, e menm plis, ede anpeche pou 
agresyon pa fèt paske predatè yo konnen yo pral kenbe yo konplètman responsab. 
Kòm Cherif Konte Jefferson, Mwen aplodi pwopozisyon règleman sa a e map rete tann 

pou m travay avèk Administrasyon Kolèj Kominotè Jefferson pou ede ranfòse l.” 
 
Cherif Konte Oneida Robert Maciol te deklre, “Antanke Cherif nan yon konte ki gen de 
kolèj prive ak piblik, mwen fòtman sipòte aksyon pwo-aktif tankou kanpay “Enough is 
Enough” Gouvènè a nan yon efò pou kenbe kolèj yo lib de agresyon seksyèl. Mwen 
remèsye Gouvènè a pou lidèchip kontinyèl li sou pwoblèm sa a.” 
 
Cherif Konte Ulster Peter Van Blarcum te deklare, “Lejislasyon Gouvènè Cuomo pral 
ogmante responsabilite pou kolèj yo kote yon agresyon seksyèl te fèt e lap ede asire ke 
yo trete viktim yo avèk swen ak respè yo merite. Avèk yon règleman nan tout eta ki pi 
konplè ansanm avèk yon liy telefòn dirèk pou bay rapò, pwopozisyon sa a pral pèmèt 
kanpis yo favorize yon anviwonman aprantisaj ki pi ansekirite kote viktim yo santi yo 
gen abilite pou ale pidevan. Mwen aplodi Gouvènè a paske li te pote pwoblèm enpòtan 
sa nan atansyon piblik la kidonk nou ka asire etidyan yo gen resous ak sipò nesesè yo 
bezwen pou konplete ane akademik yo konnen ke lekòl yo ansanm avèk gouvènman yo 
pwoteje yo nan pi wo degre posib.” 

